ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 30-Ի ԹԻՎ 1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	N
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունը

	1․
	ՀՀ տնտեսական զարգացման և ներդրումների նախարարություն
	ՀՀ կառավարության 2014թ. հոկտեմբերի 30-ի N 1229-Ն որոշման մշակման համար հիմք է հանդիսացել Մաքսային միության Հանձնաժողովի 2010թ. մայիսի 28-ի N 299 որոշումը, որը սահմանում է պարենային և ոչ պարենային արտադրանքի սանիտարական կանոնները` ներառյալ արտադրանքի պետական գրանցմանը և սանիտարահամաճարակային հսկողությանը (վերահսկողությանը) վերաբերող պահանջներ: 
Նախագծով սահմանվում են միայն սննդամթերքի պետական գրանցմանը և սննդամթերքի սանիտարահամաճարակային հսկողությանը (վերահսկողությանը) վերաբերող պահանջներ, իսկ ոչ պարենային արտադրանքի պետական գրանցմանը և սանիտարահամաճարակային հսկողությանը (վերահսկողությանը) վերաբերող պահանջները դուրս են մնում կարգավորումից:
	Ընդունվել է ի գիտություն
	Որոշման նախագիծը մշակվել է ի կատարումն «Սննդամթերքի անվտանգության մասին» ՀՀ օրենքի 6-րդ հոդվածի 1-ին մասի 11-րդ կետի պահանջների, և տարածվում է սննդամթերքի և դրա հետ անմիջական շփման մեջ գտնվող նյութերի վրա։ Ինչ վերաբերում է ոչ պարենային արտադրանքի նկատմամբ վերահսկողությանը, ապա դա այլ ոլորտի խնդիր է և այլ իրավական ակտով կարգավորման ենթակա հարաբերություն է։

	2.
	ՀՀ կառավարությանն առընթեր պետական եկամուտների կոմիտե
	1․ 1-ին կետի 6-րդ ենթակետում «2-15-րդ և 17-19-րդ կետերն» բառերը փոխարինել «1-ին կետի 2-15-րդ և 17-19-րդ ենթակետերն» բառերով, իսկ «16-րդ կետը» բառերը՝ փոխարինել «16-րդ ենթակետը» բառերով:

	Ընդունվել է
	Բառերը փոխարինվել են

	
	
	2․  Միաժամանակ, հաշվի առնելով այն, որ խնդրո առարկա որոշման մեջ վերոնշյալ նախագծով կատարվում են ծավալուն փոփոխություններ և լրացումներ` առաջարկում ենք Նախագիծը ամբողջությամբ շարադրել նոր խմբագրությամբ` հիմք ընդունելով «Իրավական ակտերի մասին» ՀՀ օրենքի (այսուհետ՝ Օրենք) 70-րդ հոդվածի 6-րդ մասը:        
	Ընդունվել է ի գիտություն
	

	3․
	ՀՀ գյուղատնտեսության նախարարության սննդամթերքի անվտանգության պետական ծառայություն
	1.	Նախագծի 1-ին կետում «որոշումը» բառը փոխարինել «որոշման» բառով.
	Ընդունվել է
	Բառը փոխարինվել է

	
	
	2.	Նախագծի 1-ին կետի 1-ին ենթակետն ունի խմբագրման կարիք, քանի որ վերնագրից «պետական գրանցման ենթակա» բառերից հետո «ապրանքների» բառը հանելու դեպքում պարզ չի լինում ինչն է ենթակա գրանցման.
	Ընդունվել է
	Վերնագրում կատարվող փոփոխությունները վերախմբագրվել են

	
	
	3.	Նախագծի 1-ին կետի 3-րդ ենթակետում «սննդամթերքի» բառից հետո լրացնել «, սննդամթերքի հետ անմիջական շփման մեջ գտնվող նյութերի» բառերով. 
	Չի ընդունվել
	Գրանցման ենթակա է միայն սննդամթերքը, իսկ դրա հետ շփման մեջ գտնվող նյութերը ենթակա են վերահսկողության միայն սննդամթերքի հետ անմիջական շփման մեջ գտնվելու պարագայում, ինչի մասին նշված է որոշման 1-ին կետով: Միաժամանակ, սահմանափակ չի աննդամթերքի հետ անմիջական շփման մեջ գտնվող նյութերի ցանկը: Վերահսկողության ենթակա է ցանկացած նյութ, որը տվյալ պահին գտնվում է անմիջական շփման մեջ:

	
	
	4.	Նախագծի 1-ին կետի 7-րդ ենթակետում «5-11» թվերը փոխարինել «5-10» թվերով:
	Չի ընդունվել
	Նշված կետով առաջարկվում է պահպանել գործող որոշման 2-րդ հավելվածի 11-րդ կետը, որն ըստ էության վերաբերում է 

	4․ 
	ՀՀ ֆինանսների նախարարություն
	1. Նախագծի 1-ին կետի 1-ին ենթակետը անհրաժեշտ է խմբագրել, քանի որ նախատեսվող փոփոխությամբ ՀՀ կառավարության 30.10.2014թ. N 1229-Ն որոշման վերնագիրը սահմանվելու է հետևյալ կերպ` «Հայաստանի Հանրապետությունում սանիտարահամաճարակային հսկողության (վերահսկողության) ենթակա սննդամթերքի, սննդամթերքի հետ անմիջական շփման մեջ գտնվող նյութերի և պետական գրանցման ենթակա ցանկերը հաստատելու մասին»:
	Ընդունվել է
	Ենթակետը խմբագրվել է

	
	
	2. Նախագծի 1-ին կետի 2-րդ ենթակետով նախատեսվում է սահմանել պետական գրանցման ենթակա սննդամթերքի հետ անմիջական շփման մեջ գտնվող նյութերի ցանկը:
Ուստի անհրաժեշտ է Նախագծի 1-ին կետի 7-րդ ենթակետով նախատեսել, որ պետական գրանցման ենթակա են նաև սննդամթերքի հետ անմիջական շփման մեջ գտնվող նյութերը:
	Չի ընդունվել
	Գրանցման ենթակա է միայն սննդամթերքը, իսկ դրա հետ շփման մեջ գտնվող նյութերը ենթակա են վերահսկողության միայն սննդամթերքի հետ անմիջական շփման մեջ գտնվելու պարագայում, ինչի մասին նշված է որոշման 1-ին կետով: Միաժամանակ, սահմանափակ չի աննդամթերքի հետ անմիջական շփման մեջ գտնվող նյութերի ցանկը: Վերահսկողության ենթակա է ցանկացած նյութ, որը տվյալ պահին գտնվում է անմիջական շփման մեջ:

	5․
	ՀՀ արդարադատության նախարարություն
	1.  Նախաբանում անհրաժեշտ է հղում կատարել նաև «Սննդամթերքի անվտանգության մասին» Հայաuտանի Հանրապետության oրենքի 6-րդ հոդվածի 1-ին մասի 11-րդ կետին, որը հիմք ընդունելով պետք է կատարվեն հիշյալ որոշմամբ նախատեսված փոփոխությունները: Հիշյալ դիտողությունը բխում է «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջներից:
	Ընդունվել է
	Համապատասխան հղումը կատարվել է

	
	
	2. 1-ին կետի 1-ին ենթակետում «(վերահսկողության)» բառից հետո անհրաժեշտ է լրացնել «ենթակա» բառը՝ համաձայն  Հայաստանի Հանրապետության կառավարության 2014 թվականի հոկտեմբերի 30-ի N 1229-Ն որոշման վերնագրի պահանջների:
	Ընդունվել է
	Բառը լրացվել է

	
	
	3. 1-ին կետի 1-ին և 5-րդ  ենթակետերում  «ապրանքների» և «ապրանքները» բառերից հետո նախատեսված «բառերը» բառը  համապատասխանաբար անհրաժեշտ է փոխարինել «բառը» բառով:
	Ընդունվել է
	Բառերը փոխարինվել են

	
	
	4. 1-ին կետի 6-րդ ենթակետում «հավելվածի» բառից հետո անհրաժեշտ է լրացնել «1-ին կետի» բառերը, իսկ  «կետերն» բառը փոխարինել «ենթակետերն» բառով՝ նկատի ունենալով Հայաստանի Հանրապետության կառավարության 2014 թվա-կանի հոկտեմբերի 30-ի N 1229-Ն որոշման և «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջները:
	Ընդունվել է
	Ենթակետը խմբագրվել է

	
	
	5. 2-րդ կետով նախատեսված ուժի մեջ մտնելու ժամկետն անհրաժեշտ է խմբագրել և համապատասխանեցնել «Իրավական ակտերի մասին» Հայաստանի Հանրապետության օրենքի 46-րդ հոդվածի  2-րդ մասի պահանջներին, մասնավորապես՝ նախագծի 2-րդ կետում «հրապարակմանը» և «օրվանից» բառերը համապատասխանաբար փոխարինել «հրապարակման օրվան» և «օրը» բառերով:
Նույն դիտողությունը վերաբերում է նաև «Սննդամթերքի հետ անմիջական շփման մեջ գտնվող նյութերի անվտանգությանը ներկայացվող պահանջները հաստատելու մասին» Հայաստանի Հանրապետության կառավարության որոշման նախագծի 3-րդ կետին:
	Ընդունվել է 
	Կետը խմբագրվել է

	
	
	6.  Նախագծով նախատեսվում է կատարել մի շարք փոփոխություններ: Այդ առումով առաջարկում ենք հիշյալ փոփոխությունների փոխարեն նախագիծն ամբողջությամբ շարադրել նոր խմբագրությամբ՝ համաձայն Իրավական ակտերի մասին Հայաստանի Հանրապետության օրենքի 70-րդ հոդվածի 6-րդ մասի պահանջների, մասնավորապես՝ եթե իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ:
	Ընդունվել է ի գիտություն

